
Október 2026 

Sveinspróf 
Ljósmyndun 

25% 
PORTFÓLÍÓ 

10% 
SKRIFLEGT 

65% 
VERKLEGT 

Leiðbeiningar • verkefni • skil • einkunnagjöf 

 
SVEINSPRÓFSNEFND Í LJÓSMYNDUN 

Starfsgreinaráð í upplýsinga- og fjölmiðlagreinum tilnefnir eftirtalda í sveinsprófsnefndir 

í ljósmyndun, grafískri miðlun, prentun og bókbandi. 

 

Frá 2019 til 2027 er sveinsprófsnefnd í ljósmyndun skipuð eftirtöldum: 

Aðalmenn: 

Guðmundur Viðarsson - Formaður Sveinsprófsnefndar 

Arnaldur Halldórsson - Aðalfulltrúi 

Silja Rut Thorlacius - Aðalfulltrúi 

 

Varamenn: 

Sigurður Ólafur Sigurðsson - Varafulltrúi 

Gunnar Leifur – Varafulltrúi 

Rakel Ósk Sigurðardóttir  – Varafulltrúi 

 

 

STARFSREGLUR OG FRAMKVÆMD 

Sveinsprófsnefnd ber ábyrgð á prófþáttalýsingu, skilgreiningu á vægi prófþátta og framkvæmd sveinsprófa. 

KYNNING FYRIR PRÓFTAKA 

Sveinsprófsnefnd heldur kynningu á framkvæmd og starfsreglum sveinsprófa fyrir próf.  

Þar fá fá væntanlegir próftakar allar þær upplýsingar sem þeir þurfa og geta þá lagt fyrir spurningar um þau atriði sem eru óljós. 

Próftakar fá upplýsingar um kynningarfundinn í svarbréfi um próftöku. Nánari lýsing á prófinu er í þessu skjali. 

 

PRÓFSTAÐUR 

Skriflegi hluti prófsins fer fram hjá IÐUNNI fræðslusetri nema annað sé tekið 

fram. Verklegi hluti sveinsprófs í ljósmyndun fer fram eftir atvikum í viðeigandi 

aðstöðu og á vettvangi. 

AÐSTAÐA 

Til að leysa verkefni í sveinsprófi í ljósmyndun þarf próftaki að hafa viðeigandi tæki og tölvubúnað samkvæmt fyrirmælum 

sveinsprófsnefndar. Sveinsprófsnefnd útvegar stúdíó  með þremur stúdíóflössum og með  dökkum og ljósum bakgrunni. IÐAN 

lætur í té fundarherbergi fyrir Sveinsprófsnefnd eftir þörfum. Sveinsprófsnefndarmenn eru þeir einu sem hafa heimild til að vera 

viðstaddir í prófi nema annað sé ákveðið fyrir fram og ber þá að upplýsa próftaka sérstaklega. 

 

PRÓFÞÆTTIR OG VÆGI 

Sveinspróf skiptist í þrjá meginhluta:  

• VERKLEGT 

• SKRIFLEGT  

• PORTFÓLÍÓ 

 

Lágmarkseinkunn úr hverjum hluta er 5,0 til að standast próf. 

 

Verklegi hluti prófsins skiptist í tíu prófþætti og hefur hver þáttur jafnt vægi. 

Til að standast prófþátt verður að ná lágmarkseinkunn 5,0. 

 

PORTFÓLÍÓ SKRIFLEGT VERKLEGT 

25% 10% 65% 

 



                                       SVEINSPRÓFSNEFND Í LJÓSMYNDUN  

SVEINSPRÓF Í LJÓSMYNDUN  •  HANDBÓK 2026   |   Síða 3 

 

PORTFÓLÍÓ - MYNDAMAPPA 

Portfólíó gildir 25% af lokaeinkunn. 

Skila skal Portfólíó um leið og próftaki mætir í skriflegt próf sem er undanfari verklega prófsins. Próftaki skal leggja fram möppu 

með eftirfarandi 12. atriðum sem þurfa að vera til staðar í portfólíó. 

• Mannlífsmynd. 

• Portrettmynd. 

• Landslagsmynd.  

• Mannamót.  

• Iðnaðar og atvinnulífssería  (Minnst 5 myndir). 

• Sjö aðrar ljósmyndir að eigin vali. 
 

Hér gefst próftakanum tækifæri til að sýna áhugasvið sitt og áherslur.  

Frágangur, útlit og útfærsla á möppu skiptir máli. Gengið er út frá því að verkin séu söluhæf og uppfylli fagleg vinnubrögð og 

Portfólíó/Myndamappan sé fagleg. 

SKRIFLEGT PRÓF 

Skriflega prófið vegur 10% af lokaeinkunn í sveinsprófi.  

Við val á spurningum er leitast við að hafa sem mesta breidd og að þær endurspegli ljósmyndafagið. Vægi spurninga getur verið 

misjafnt en er aldrei meira en 20%. 

 

Próftími er ein klukkustund nema annað sé tekið fram. 

VERKLEGT PRÓF 

Verklega prófið vegur 65% í loka einkunn á sveinsprófi og skiptist í eftirfarandi verkþætti: 

• Undirbúningur 

• Hugmyndavinna 

• Framkvæmd 

• Úrvinnsla 

• Frágangur 

• Lokaútkoma ljósmyndar í hverju verkefni 

Ábyrgð próftaka 

 

Próftaki skal: 

• ..nota stafræna tækni og nota til þess tæki atvinnuljósmyndara við prófverkefnin, svo sem myndavél, nema annað sé tekið 

fram. Sími telst ekki til atvinnutækja á þessu prófi. 

 

• ...hafa eina viku til að framkvæma öll verkefnin.  

 

• ... útvega fólk til að mynda í þeim verkefnum þar sem þess er þörf. 

 

• ...tryggja sér alla aðstöðu á vettvangi sem til þarf til að framkvæma verkefnin. 

 

• ... skipuleggja myndatökur í samráði við Sveinsprófsnefnd sem úthlutar stúdíó tíma 

 

•  ...skipuleggja aðara tökur með Sveinsprófsnefndinni og öðrum nemum eftir skriflega prófið.  

 

• ...vera sveigjanlegur og í góðu sambandi við Sveinsprófsnefnd og aðra nema sem þreyta prófið á sama tíma 

Prófþáttur        Nánari lýsing        Skilaform 

 

VERKEFNI 1  |  Portrett af barni undir fimm ára aldri 

Stúdíómyndataka:  

• Andlitsmynd  

• Hálfmynd  

• Heilmynd. 

 

Myndirnar þurfa að sýna hárrétt augnablik, lýsing á andlitinu og líkama þarf að vera góð.  

Bakgrunnur á að vera dökkur og góð  aðgreining þarf að vera milli barns og bakgrunns. 

 

Skil: Prentuð andlitsmynd í svart hvítu,í stærðinni 20x30 cm með 30x40 cm með útskornu yfirkartoni. 

Stafræn heil og hálfmynd. 

 

 

VERKEFNI 2. 

Tískuþáttur 

Mynda einstakling  í stúdíó eða á vettvangi. Áhersla lögð á stílbragð og að litir fata, snið og áferð sjáist vel. 

Verður jafnframt að vera góð mynd af módelinu. 

 

Skilaform:  

Tvær litmyndir. 

Heil og hálf mynd. 

 

 

VERKEFNI 3. 

Hópmyndataka  

Samsett heilmynd 

Stúdíómyndataka af minnst fimm manns. Frjálst val á bakgrunni. Skal myndast að minnsta kosti í tvennu lagi. 

Einstaklingar á myndinni þurfa að skarast. Myndin þarf að vera trúverðug, hlutföll rétt, lýsing, svipbrigði og 

myndbygging þurfa að vera . 

 

Skilaform: Skila skal einni samsettri litmynd. 

 

 

 



                                       SVEINSPRÓFSNEFND Í LJÓSMYNDUN  

SVEINSPRÓF Í LJÓSMYNDUN  •  HANDBÓK 2026   |   Síða 6 

VERKEFNI 4. 

Eftirtaka af gamalli ljósmynd 

Eftirtaka og lagfæring á gamalli ljósmynd í ramma og undir gleri. Sveinsprófsnefnd útvegar myndina. 

Skemmdir lagfærðar. 

 

Skilaform: Brúntónuð mynd 

 

 

VERKEFNI 5. 

Ljóstónataka (Hvítt á hvítu) 

Stúdíómyndataka af hvítum og glærum hlutum á hvítum grunni. Sveinsprófsnefnd útvegar hlutina. Áhersla 

lögð á að ná fram formi, lögun og áferð hluta. Framkvæma skal skal myndatökuna með myndavél 

beintengda í tölvu (Tethered Capture). Próftaki skal sjá um að útvega nauðsynlegan tæknibúnað. 

 

Skilaform: Ein litmynd 

 

VERKEFNI 6. 

Dökktónataka (Svart á svörtu) 

Stúdíómyndataka af svörtum hlut á svörtum grunni. Sveinsprófsnefnd útvegar hlutina. Áhersla lögð á að ná 

fram formi, lögun og áferð hluta. Framkvæma skal skal myndatökuna með myndavél beintengda í tölvu 

(Tethered Capture). Próftaki skal sjá um að útvega nauðsynlegan tæknibúnað. 

 

Skilaform: Ein litmynd 

 

VERKEFNI 7. 

Uppstillimyndataka (still life).  

Próftaki velur myndefni. Áhersla er lögð á hugmyndavinnu, stílbragð, stemningu og lýsingu. 

 

Skilaform: Ein litmynd 

VERKEFNI 8. 

Arkitektúr myndataka utan- og innanhúss. 

 

Dómnefnd velur byggingu sem skal ljósmynda. 

Skila skal fjórum litmyndum af byggingunni innan og utan.  

Myndirnar skulu sýna einkenni byggingarinnar.  

Að utan skal ein myndin sýna bygginguna í heild sinni og umhverfi.  

Hin myndin að utan skal sýna sérkenni byggingar í nærmynd. 

 

Áhersla er lögð á rétta fjarvídd og að hönnun byggingarinnar skili sér bæði innan og utan. 

Skila skal tveimur litmyndum að innan úr sömu byggingu. 

 

Áhersla er lögð á að próftaki kunni skil á mismunandi ljósgjöfum og geti leiðrétt liti miðað við ljósgjafa og 

hann haldi réttri fjarvídd. 

 

Litmyndir. 

Tvö sjónarhorn utanhúss. 

Tvö sjónarhorn innanhúss. 

 

VERKEFNI #8  -  Arkitektúr myndataka utan- og innanhúss. 

Dómnefnd velur byggingu sem skal ljósmynda.    

 

Skila skal fjórum litmyndum af byggingunni. Tveimur myndum að innan og tveimur myndum að utan.  

Myndirnar skulu sýna einkenni byggingarinnar. Að utan skal ein myndin sýna bygginguna í heild sinni og 

umhverfi.  

Hin myndin að utan skal sýna sérkenni byggingar í nærmynd. Skila skal tveimur litmyndum að innan úr sömu 

byggingu sem sýni vel arkitektúr byggingarinnar. Áhersla er lögð á rétta fjarvídd og að hönnun 

byggingarinnar skili sér bæði innan og utan.  

Áhersla er lögð á að próftaki kunni skil á mismunandi ljósgjöfum og geti leiðrétt liti miðað við ljósgjafa og 

hann haldi réttri fjarvídd. 
 

SKILAFORM  

• Fjórar Litmyndir. 

• Tvö sjónarhorn utanhúss. 

• Tvö sjónarhorn innanhúss. 
 

VERKEFNI 9. 

Umhverfisportrett  

Próftaki velur sér viðfangsefni. Áhersla lögð á að tengja einstakling og umhverfi, með stílbragði, lýsingu, og 

myndbyggingu. 

  

Litmynd eða svarthvít mynd. 

VERKEFNI 10. 

Viðburðamynd 

Próftaki velur sér viðfangsefni, t.d. daglegt líf, íþróttir eða viðburð. Myndin þarf að segja stutta sögu, lýsa 

ástandi, umhverfi og eða ákveðnu augnabliki. Myndin má ekki vera uppstillt. Hér er horft til hvort myndin sé 

forsíðumynd eða innsíðumynd. Ákveða þarf í upphafi sveinsprófsviku eftir skriflega prófið hvaða viðburð á 

að mynda og tilkynna það Sveinsprófsnefnd í tölvupósti.  

 

Litmynd eða svarthvít mynd. 

 

SKIL Á VERKEFNUM 

 

Lokaskil á öllum verkefnum er fyrir kl. 10 mánudaginn eftir sveinsprófsvikuna. 

Prentaðri Portrett mynd skal skila á skrifstofu Iðunnar í Vatnagörðum fyrir sama tíma. 

 

Stafrænum myndum skal skila á stafrænan máta í samráði við Sveinsprófsnefnd fyrir kl. 10:00  

að morgni mánudags eftir sveinsprófsvikuna.  

 

Hlekkur til verkefnaskila verður sendur til sveinsprófsnema í lok prófviku. 

 

Skil eftir ofangreindan tíma leiða til þess að þreyta þarf sveinsprófið aftur að ári liðnu. 

 

Skila á öllum myndum á RAW, PSD og JPG formi. Til að dómnefnd geti séð 

myndvinnsluferli verkefna skal EKKI fletja lög (layers) psd-myndanna. 

 

Próftaki ræður stærðarhlutföllum mynda sinna en lengri kantur mynda skal vera að lágmarki 30 cm að lengd og 

í 300 punkta (dpi), upplausn. 

 

Próftaki þarf ekki að skila stafrænum verkefnum í verklega þætti prófsins útprentuðum nema annað sé tekið 

fram í verklýsingu. 

EINKUNNAGJÖF 

 

 

 

 

SKIL Á EINKUNNUM OG PRÓFSÝNING 

Formenn sveinsprófsnefnda skila einkunnum á sveinsprófi til Iðunnar ekki seinna en tíu dögum eftir að Sveinsprófi lýkur. 

Próftakar fá niðurstöður sveinsprófa, sveinsbréfabókina, afhenta eigi síðar en fjórum vikum eftir að prófið hefur verið haldið.  

Próftaki getur óskað eftir nánari útskýringum á mati sveinsprófsnefndar samkvæmt samkomulagi, en eigi síðar en viku eftir 

einkunnaafhendingu. Sveinsprófsnefnd ber ábyrgð á að sveinsprófsverkefni sé varðveitt með ákveðnum hætti, s.s. eins og með 

mynd eða öðrum sannanlegum hætti. Innan árs frá því ð niðurstöður sveinsprófa eru birtar getur próftaki krafist þess að fá 

úrlausn sína afhenta. Skriflegum úrlausnum er eytt á tryggilegan hátt að þeim tíma liðnum og er sveinsprófsnefnd ábyrg fyrir 

þeirri framkvæmd. 

 

Um meðferð kærumála gildir reglugerð nr. 698/2009 um sveinspróf. 

 

 

 

 

 

 

 

 

 

                                                          EINKUNN MARKMIÐUM NÁÐ 

10 95% - 100% markmiða 

9 85%   - 94% markmiða 

8 75%   - 84% markmiða 

7 65%   - 74% markmiða 

6 55%   - 64% markmiða 

5 45%   - 54% markmiða 

4 35%   - 44% markmiða 

3 25% -   34% markmiða 

2 15% - 24% markmiða 

1   0% - 14% markmiða 

ALMENNAR REGLUR 

•Próftaki skal mæta til prófs í ljósmyndun minnst 10 mín. fyrir próf. 

•Próftaki má hafa með sér skriffæri í skriflegt próf. 

•Próftaki má hafa með sér allan hugsanlegan ljósmyndabúnað sem nýtist við myndatökur í 

  verklega prófið. 

•Þurfi próftaki að yfirgefa prófsvæðið á meðan próf stendur yfir skal það gert í samráð við 

  prófdómara. 

•Ef próftaki mætir 15 mín. of seint í próf getur hann átt á hættu að vera vísað frá prófi. 

•Endurtaka er aðeins leyfð á næsta auglýsta sveinsprófi. 

•Ef um veikindi er að ræða í verklegu prófi er samkomulagsatriði milli prófdómara 

   og sveinsprófstaka hvenær hægt er að ljúka prófi.  

•Ef óskað er eftir sérúrræðum í sveinsprófi þarf að skila vottorði frá þar til bærum sérfræðingi með umsókn um sveinspróf. Náms- 

og starfsráðgjafar Iðunnar sjá um sérúrræði á sveinsprófum. 

•Nemandi greiðir allan efniskostnað við verklega prófið. 

 

Þessar upplýsingar eru birtar með fyrirvara um breytingar. 

 

 


